
* ئاســتی یاری تۆپی بالە لە كوردســتان چۆن 
دەبینی؟

- ئاستی یاری بالە تا رادەیەك باشە، بەڵام بەپێی پێویست 
گرنگی بەم یارییە نادرێت.

* ئەنجامدانی پاڵەوانیەتیی كەم تا چەند دەبێتە هۆكار بۆ 
ئەوەی ئاستی ئەم یارییە بەرەو پێش نەچێت؟

-ئــەوەی راســتی بێــت، كاریگەریــی زۆری هەیــە و بــە 
ئەنجامنەدانی پاڵەوانیەتی، ئاستی یاریزانانیش لەم یارییە 
بــە ڕێژەیەكــی بەرچاو دادەبەزێت، ئــەوش دەبێتە هۆكار بۆ 

دابەزینی ئاستی ئەم یارییە.
* چــی بكرێــت بــۆ ئــەوەی یــاری تۆپــی بالــەی كچــان 

بەرەوپێش بچێت؟
-پێویســتە پاڵەوانیەتــی بكرێتــەوە بــۆ هەمــوو شــارەكانی 
كوردســتان، گرنگــی پێویســت بدەن بە یــاری بالە، چونكە 
یاریزانــی بــاش هەیــە لە شــارەكانی كوردســتان بــۆ ئەوەی 
بەردەوام بن و ئاستیان دانەبەزێت، ئەوانە هەمووی پێویستە 

ئەنجام بدرێت.
* گرفتی یارییەكانی تۆپی بالە زیاتر لە چیدا دەبینی؟
-نەبوونــی پاڵەوانیەتــی و پێداویســتی و نەبوونــی هۆڵــی 

وەرزشی ئەوانە هەمووی گرنگن بۆ ئەم یارییە .
* لە هیچ یانەیەك گرێبەستت پێشكەش نەكراوە؟

-نەخێــر، هیــچ گرێبەســتێكم پێشــكەش نەكــراوە، بەڵام لە 
خولی كوردستان یاریم بۆ یانەكانی تر كردووە، ئێستا تەنیا 
یاریزانــی یانــەی پێشــمەرگەی ســلێمانیم و پەیوەســتم بەم 

تیپە.
* وەكو كچە یاریزانێك بۆ داهاتووی خۆت بەنیازی چیت؟
-بەهیوای ئەوەم ببمە یەكێك لە یاریزانە باشەكانی شارەكەم، 

ئەگەر تەمەن رێگام بدات.
* ئایا لەگەڵ ئەوەی یانەكان پشت بە راهێنەر و یاریزانی 

بیانی ببەستن؟
-نەخێــر، بــە هیــچ شــێوەیەك، چونكــە راهێنــەر و یاریزانی 
باشــمان هەیــە و ئەگــەر گرنگی بــە تواناكانیــان بدرێت و 

پشتگیریان بكرێت.
* بەرنامەت بۆ داهاتووی خۆت وەكو یاریزان چییە؟

- لــە ســەرەتای دەســتپێكی ژیانــی وەرزشــیم لــە یانــەی 
پێشمەرگە بووم و حەزم كردووە خزمەت بەم یانەیە بكەم.

یانەی وەرزشــیی پێشمەرگەی ســلێمانی یەكێكە لەو یانانەی كە گرنگییەكی زۆر بە سەرجەم 
یارییە بەكۆمەڵ و تاكەكان دەدات لەســەر ئاســتی هەرێمی كوردستان و عێراق، لە زۆربەی 
پاڵەوانیەتییەكانیــش لــە ریزی یانە پلــە نایابەكانە، تیپی بالەی یانەكــەش یەكێكە لەم 
تیپانــەی كە خــاوەن كۆمەڵێك یاریزانی بەتوانایە كە پاشــەڕۆژێكی بــاش لە چاوەڕوانی 

ئەواندایە، یەكێك لەكچە یاریزانە لاوەكانیش كچە یاریزان )شنە محەممەد (ـە كە لەدایكبووی 
ســاڵی 1995ی شاری ســلێمانییە كە خاوەنی چەندین ئەنجامی شایســتەیە لەگەڵ یانەكەی لە 

هــەردوو خولــی نایابــی تۆپی بالەی كوردســتان و عێراق و بە ئاســتە بەرزەكــەی هەموو لایەكی 
چەند پرســیارێكمان ئاڕاســتەی كرد و ئەویش بەمجۆرە سەرســام كــردووە، لــە نزیكــەوە 
گۆڤــاری  پرســیارەكانی  گوڵانی دایەوە.وەڵامــی 

و  *داواكاری 
پێشــنیارت بۆ لایەنی بەرپرسی وەرزشی 

چییە؟
بــدەن  گرنگــی  زیاتــر  -پیشــنیاردەكەم 
بــۆ  بەتایبەتــی  وەرزش  لایەنــی  بــە 
كچــان و كردنــەوی پاڵەوانیەتــی بــۆ 
و  یاریزانــەكان  ئاشــنابوونی  زیاتــر 
پشــتگیری تــەواوی وەرزش بكرێ 

لە كوردستان.
وەكــو  وەرزشــیت  خەونــی   *

یاریزانێك چییە؟
-خەونی من ئەوەیە كوردستانیش 
ببێتــە یەكێــك لــەو وڵاتانــەی كە 
تێــدا  گەورەكانــی  پاڵەوانیەتییــە 
بەڕێوەدەچێــت، ببینــە نموونەیــەك 
ئــارەزووی  خانمانــەی  ئــەو  بــۆ 
وەرزش دەكــەن و ناتوانــن بێنــە نــاو 

وەرزش یان هەر بوارێك بێت، بتوانین 
ئەو ئامانجــەی هەمانە بیهێنینەدی، 

گرنــگ نییــە چ رەگەزێــك خزمــەت 
بــكات، دەمانەوێــت بــۆ خزمەتكــردن بــە 

شارەكەمان هەوڵدان هەبێت.
* بەهیوای ئەوە نیت هەڵبژاردەی كوردستان 

دابمــەزرێ و تــۆش یەكێك بیــت لە یاریزانانی 
هەڵبژاردەكە؟

-خۆشــترین هەســتی مــن و ئاواتی بــەرزم ئەوەیە 
ببمە یەكێك لە یاریزانانی هەڵبژاردەی كوردستان.

* لە هەڵبژاردەی تۆپی بالەی عێراق داواكراوی؟
-تا ئێستا نەخێر.

* بە چ یاریزانێكی جیهانی سەرسامیت؟
-بە یاریزانی جیهانی جیبا.

* ئەگەر شتێكت ماوە لە كۆتاییدا؟
ئــەو خزمەتــە  بــۆ  بــۆ گۆڤــاری گــوڵان  -زۆر ســوپاس 
بەردەوامــەی كــە بــە كــچ و كــوڕە یاریزانانــی شــارەكانی 

كوردستانی دەكات. بەردەوام بن.

بوو، بەتایبەتی بۆ تیپەكانی لاوان و تازەپێگەیشتووانی یانەكەمان، 
كــە خۆشــبەختانە ئێســتا یاریزانەكانــی ئــەم دوو تیپــە بەرهەمــی 

ئەكادیمیای یانەكەن.
لە درێژەی قســەكانیدا د.ئەكرەم گوتی: لە ســاڵی سێیەم بڕیارمان 
دا گۆڕانكاری لە ستافی راهێنەرانی ئەكادیمیاكە بكەین، ئەوەش 
بــە دەستنیشــانكردنی د.تەهــا قادر وەكو سەرپەرشــتیاری هونەری 
ئەكادیمیــای یانەكــە لەگەڵ دەستنیشــانكردنی چەنــد یاریزانێكی 
پێشووی یانەی هەولێر وەكو راهێنەر لەم ئەكادیمیایە، بەدڵنیاییەوە 
ئەمانە خزمەتێكی زۆری ئەكادیمیا دەكەن و دەتوانن بەشــێوەیەكی 
زانســتی مەشــق بە یاریزانەكان بدەن و بتوانن لە دواڕۆژ یاریزانی 

باش بۆ یانەكە دروست بكەن.
لە كۆتایی قســەكەیدا د.ئەكرەم گوتی: بۆ ئەمســاڵ پلانمان هەیە 
كار لەسەر یاریزانەكانی تەمەن )7 تا 9( ساڵ و )10 تا 12( ساڵ 
و )13 تــا15( ســاڵ بكەیــن و هەروەهــا پلانــی كورتخایەن و درێژ 
خایەنمــان بــۆ مەشــقەكان ئامادە كردووە، دەتوانــم بڵیم لە داهاتوودا 
ئــەم ئەكادیمیایــە بەرهەمی باشــی بۆ یانــەی هەولێر و تۆپی پێی 

كوردستان دەبێت.
دواتــر تەهــا قادر بەڕێوەبەری هونــەری ئەكادیمیای یانەی هەولێر 
ســەبارەت بەم ئەكادیمیایەكە گوتی: لەســەر ئاســتی جیهان هەردەم 
ئەكادیمیا دەبێت تەمەندرێژ بێت و خۆشبەختانە یانەی هەولێر توانی 
بۆ ساڵی سێیەم لەسەر یەكدی پارێزگاری لەم ئەكادیمیایە بكات، 

بۆیــە پلانــی ئێمــە لەگــەڵ دەســتبەكاربوونمان 
وەكو سەرپەرشــتیاری هونــەری ئەوەیە، كە 
بتوانین رێژەیەكی زۆری منداڵان روو لەم 

ئەكادیمیای تۆپی پێی تەمەنی گەیشتە سێ ساڵ
لــە ســاڵی 2015 یانــەی هەولێر بیروكەی دروســتكردنی یەكەمین 
ئەكادیمیای تایبەت بە بواری تۆپی پێی لەســەر ئاســتی عێراق و 
كوردســتان تاوتوێ كرد و بە سەرپەرشــتیی سێ راهێنەری ئیتاڵی 
كارەكەیــان دەســتیپكردو توانییــان لــە ماوەیەكــی كورتــدا كۆمەڵــە 
یاریزانێكــی لێهاتــوو بــۆ تیپەكانــی تازەپێگەیشــتووان و لاوانــی 
یانەكــە دروســت بكــەن و لــە ركابەرییــەكان ســوودیان 
بەشــداربووی  لێوەربگیرێــت، ســاڵانەش ژمــارەی 
منداڵان لەم ئەكادیمیا روو لە زیادبوون دەكات، 
چونكە راهێنەكان بەشــێوەیەكی زانستی و 
پراكتیكــی كارەكانیــان ئەنجــام دەدەن، 
ئەمیــن  ئەكــرەم  د.  لەمباریــەوە 
هونــەری  سەرپەرشــتیاری 
و  ئەكادیمیــا  گشــتیی 
و  لاوان  تیپەكانــی 
نی  ا و یشــتو پێگە ە ز تا
لــە  هەولێــر  یانــەی 
بــۆ  لێدوانێكیــدا 
گــوڵان  گۆڤــاری 
ســەبارەت بــە ئەكادیمیــای 
ســاڵ  ســێ  بــۆ  توانیمــان  خۆشــبەختانە  گوتــی:  یانەكــە 
لەســەر یەكــدی بــە بــێ وەســتان بــەردەوام بین لــە كاركردن و 
دروســتكردنی یاریزانــی لێهاتوو بۆ یانــەی هەولێر، بەرهەمی 
كاری ســێ ســاڵمان دروســتكردنی ژمارەیەكــی زۆری یاریزان 

یانەی هەولێر 
بەردەوامە لە كردنەوەی 

قوتابخانە بۆ یارییە جیاوازەكان

ئەكادیمیایــە بكەن و لە هەردوو وەرزی هاوین 
و زســتاندا لە مەشقەكانیان بەردەوام بن، لەگەڵ ئەوشدا 
هەوڵ دەدەم مەشقەكان بەشێوەیەكی زانستی ئەنجام بدرێت، ئەوەیش 
بە پشتبەســتن بە چەند راهێنەرێك، كە یاریزانی پێشــووی یانەكان 

بوون و خاوەن بڕوانامەن لە بواری مەشقدا.
لــە درێــژەی قســەكانیدا د.تەهــا قــادر گوتــی: پێویســتە لەســەر 
خانــەوادەی منــدالاكان بەتــەواوی پاڵپشــتی ئەكادیمیــای یانــەی 
هەولێر بكەن، چونكە بە بێ پاڵپشتیی ئەوان ناتوانین لە كارەكانمان 
سەركەوتوو بین، گرنگیشە بۆ منداڵان لەم تەمەنە كە خێزانەكەیان 
پاڵپشتییان بكات و لە مەشقەكان ئامادە بن، بۆیە لەم ماوەیەدا كار 
لەسەر ئەوە دەكەم، كە پەیوەندی نێوان راهێنەران و سەرپەرشتیارانی 
ئەكادیمیــا و خانــەوادەی یاریزانەكان لــە رووی كۆمەڵایەتی بەهێز 
بكەین، تاوەكو بتوانین بەیەكەوە بە ســەر كێشــە و گرفتەكاندا زاڵ 

بین.
لــە كۆتایــی قســەكانیدا د.تەها قادر گوتی: سوپاســی ســەرۆك و 
ئەندامانی دەستەی كارگێڕیی یانەی هەولێر دەكەم، كە بە تەواوی 
پاڵپشــتی ئــەم ئەكادیمیایــە دەكەن و هەموو پێداویســتییەكان دابین 
دەكــەن، بەتایبەتــی لــە رووی دابینكردنــی یاریــگا، بــەڵام لەگەڵ 
ئەوەشدا هەندێك گرفت هەیە، كە ئومێد وایە لە ئایندەیەكی نزیكدا 
بەهــاوكاری دەســتەی كارگێڕیــی یانەكە بەســەر ئەم گرفتانەشــدا 

زاڵ بین.

یانەی هەولێر ئەكادیمیایەكی تایبەت بۆ كچانیش دەكاتەوە
دوای ئەوەی لە ماوەی ئەم سێ ساڵدا ئەكادیمیای یانەی هەولێر 
لەســەر ئاســتی كوڕان ســەركەوتنێكی مەزنی بەدەســتهێنا، یانەی 
هەولێر بڕیاری دا ئەكادیمیایەكی تایبەتیش بۆ كچان بكاتەوە، بۆ 
ئەو یاریزانانەی كە تەمەنیان لە نێوان )8 تا 14( ساڵە بۆ ئەوەی 
بتوانن یاریزانی تۆپی پێی لەسەر ئاستی كچانیش پێش بكەوێت.

بەپێی قســەی بەرپرســانی یانەكە، ئامانجی سەرەكی لە كردنەوەی 
ئەكادیمیایــەك تایبــەت بــە كچــان پێشخســتنی یــاری 

تۆپــی پێــی كچانــە لــە یاریــگای گەورە لــە شــاری هەولێر و 
كوردستان بۆ ئەوەی بتوانن لە داهاتوودا تیپێكی تایبەت بە كچان 
لــە یاریگــەی كــراوە دروســت بكەن و لــە پاڵەوانێتیەكان بەشــداری 

بكەن.

قوتابخانەی تۆپی بالەی هەولێر كرایەوە
دەســتەی كارگێڕیــی یانــەی هەولێــر تەنیــا بیــر لــە تۆپــی پێــی 
ناكاتــەوە، بەڵكــو بایەخی بە یارییەكانی تریــش داوە، ئەوەتا یانەكە 
قوتابخانەیەكی تایبەت بە یاری تۆپی بالە لەســەر ئاســتی كوڕان 
و كچان بۆ ئەوانەی تەمەنیان لە نێوان )7 تا 16( ساڵە كردۆتەوە 
بەسەرپەرشتی وەلید عارەب یاریزانی یانەی هەولێر و هەڵبژاردەی 
عێــراق و بــە راهێنەرایەتــی چەنــد یاریزانێكــی ئێســتا و پێشــووی 

یانەكە.
لەگــەڵ كردنەوەی قوتابخانەكە رێژەیەكــی زۆر لە ئارەزوومەندانی 
یــاری تۆپــی بالــە روویــان لــە هۆڵــی داخــراوی شــەهید فڕەنســۆ 
هەریــری كــرد بەمەبەســتی بەشــداریكردن و فێربوونی ئــەم یارییە، 
لەمباریــەوە وەلیــد عارەب راهێنــەری قوتابخانەی یانەی هەولێر بۆ 

تۆپــی بالــە لــە لێدوانێكــدا گوتی: ئامانجی ســەرەكیی ئێمە 
پێشخســتنی یــاری تۆپــی بالەیــە، بەتایبەتــی لــە یانەی 

هەولێــر بۆ ئــەوەی بتوانین ژمارەیەكی یاریزانی لێهاتوو 
بــۆ یانەكەمــان دروســت بكەیــن و لــە داهاتوو ســوود 
لــە ئەزموونیــان وەربگریــن، خۆشــبەختانە لە یەكەم 
مەشــق رێژەیەكی زۆری ئارەزوومەند بەشدارییان 
كرد، بە دڵنیاییەوە ناونووســین لەم قوتابخانەیە 

بەردەوام دەبێت.
لــە درێــژەی قســەكانیدا وەلید عــارەب گوتی: 
راهێنەرانــی  لەگــەڵ ســتافی  دەدیــن  هــەوڵ 
قوتابخانــە بەشــێوەیەكی زانســتی مەشــق بــە 
یاریزانــەكان بكەیــن و فێــری كارامەیی یاری 
ئاســتیان  پاشــان  بكەیــن،  بالەیــان  تۆپــی 
پێشــبخەین، ئەمەش پێویستی بە هاوكاری و 

پاڵپشتی هەموو لایەنێك هەیە.
لــە كۆتایــی قســەكانیدا وەلید عــارەب گوتی: 

ئامانجــی كردنەوەی ئــەم قوتابخانەیە درێژخایەنە، 
بۆیە ئێمە بە بێ وەســتان لە هەردوو وەرزی زســتانە و 

دەبین.هاویندا لە مەشــقەكانمان بەردەوام 

یانەی هەولێر بەمەبەستی زیاتر بایەخدان بە دروستكردنی یاریزان لە زۆربەی 
یارییەكان، كە لە یانەكەدا ئەنجام دەدرێت، تا ئێستا دوو ئەكادیمیای 

تایبەتی بەشێوەیەكی زانستی لە هەردوو یاری تۆپی پێ و بالە 
بەسەرپەرشتی چەندین پسپۆری تایبەتمەند لەم دوو 

یارییە كردۆتەوە.

فرانشیسكۆ تۆتی ئیتاڵی بەهۆی هاوسەرەكەیەوە بڕیاری وازهێنانی لە تۆپی پێ داوە.
هیدیاكی هانیۆی جێگری سەرۆكی یانەی تۆكیۆ ڤێردی ژاپۆنی بە رۆژنامەی )نیكان سپۆرت(ی راگەیاندووە بەهۆی 

ئیلرای بلاسی هاوسەری فرانشیسكۆ تۆتییەوە سەركەوتوو نەبووین لەگواستنەوەی ئەو یاریزانەدا .
جێگــری ســەرۆكی یانــە ژاپۆنییەكــە گوتــی: لەگەڵ تۆتی نزیــك بووین لە رێككەوتنــی كۆتایی، 
كارەكــە لــەوەدا بــوو مــن گەشــتی ئیتاڵیا بكــەم، بەڵام هاوســەرەكەی تۆتی رێگــری لێكرد و 

دواجاریش ئەفسانەكەی یانەی رۆما بڕیاری وازهێنانی لە تۆپی پێ راگەیاند.
تۆتــی دوای تەواوبوونــی وەرزی رابــردوو وەك یاریزان ماڵئاوایی لەیانەی رۆما كرد، 
پێشبینیش دەكرا كاروانی یاریكردنی بۆ ئەمریكا یاخود ژاپۆن بگوێزێتەوە، بەڵام 
بەشــێوەیەكی چاوەڕوان نەكراو بڕیاری وازهێنانی لەیاریی تۆپی پێ راگەیاندو 
بووە ئەندامی دەستەی كارگێڕیی یانەی رۆما و جێگری بەڕێوەبەری وەرزشیی 

هەمان یانەشە. 
جێی بیرخستنەوەیە تۆتی كە بەپادشاكەی رۆما ناوزەند كراوە، ماوەی 25 ساڵ بۆ 
یانەی رۆما یاریكردو جگە لەو یانەیە درێسی هیچ یانەیەكی تری نەپۆشیوە.

بەهۆكاری خێزانی تۆتی وازی لەیاریكردن هێنا
زش
وەر

یانــەی لازیــۆی ئیتاڵــی گرێبەســتی لەگــەڵ لۆكاس لیڤــای بەرازیلــی و یاریزانی یانــەی لیڤەرپول 
مۆركرد.

لۆكاس لیڤا هەفتەی رابردوو سەركەوتووانە پشكنینە پزیشیكییەكانی تێپەڕاند و بەفەرمی واژووی 
لەسەر گرێبەستی یانەی لازیۆ كرد. 

یانەی لازیۆ بەرامبەر بڕی 5.5 ملیۆن یۆرۆ گرێبەستی لەگەڵ لۆكاس لیڤای بەرازیلی مۆركردووە. 
یاریزانە بەرازیلییەكە دوای بەجێهێشتنی لیڤەرپوڵ لە لێدوانێكی رۆژنامەوانیدا رایگەیاند: لیڤەرپوڵ وەكو 

یانە و شار نموونە بوون .
گوتیشــی: هانــدەران بەشــێكی گرنگی یانەكەن، سوپاســی هەموویان دەكەم بەرامبــەر هاوكارییان لەكاتە 

قورسەكاندا، بە بەردەوامی چاودێری لیڤەرپول دەكەم و بەدڵنیاییشەوە رۆژێك دەبێت بگەڕێمەوە.
لۆكاس لیڤا ماوەی 10 ساڵ یاری بۆ لیڤەرپوڵ كردووەو 346 یاری لەگەڵدا ئەنجامداوە، یانەی لازیۆش 
بۆ جێگرتنەوەی لۆكاس بیلیا گرێبەســتی لەگەڵدا ئەنجامداوە كە ئەمەی دووەمیان پەیوەندی بەیانەی 

میلانەوە كرد.

لازیو یاریزانێكی لیڤەرپولی كڕی

جۆهارتــی گۆڵپارێــزی هەڵبــژاردەی ئینگلتــەرا یانەی مانچســتەر ســیتی بەجێهێشــت و پەیوەندی كــرد بەیانەی 
وێستهام یونایتدەوە.

گۆڵپارێزەكەی هەڵبژاردەی ئینگلتەرا هەفتەی رابردوو بەمەبەســتی ئەنجامدانی پشــكنینی پزیشــكی بۆ یانەی 
وێســتهام یونایتد گەشــتی رۆژهەڵاتی لەندەنی كرد، پاشــان بەشــێوەی خواســتن چووە یانەی وێســتهام و یانەی 
مانچســتەر ســیتیش بەشــێك لەموچەكەی لە ئەستۆ دەگرێت و دوای كۆتاییهاتنی ماوەی خواستنەكەش وێستهام 

مافی ئەوەی دەبێت بە گرێبەستی یەكجاری جۆهارت بكرێت . 
ئەو گۆڵپارێزە تەمەنی 30 ساڵەو وەرزی رابردوو بەشێوەی خواستن بۆ یانەی تۆرینۆی ئیتاڵی یاریكرد و دواتریش 

بەهۆی بوونی هەردوو گۆڵپارێز كلاودیۆ براڤۆ و ئیدیرسۆنەوە لە مانچستەر سیتی پێگەی خۆی لەدەستدا .

جۆهارت چووە وێستهام یۆنایتد

تیپی تۆپی پێی یانەی وەرزشی زێرەڤانی لە وەرزی رابردوو لە خولی نایابی پێشمەرگەی كوردستان 
نەیتوانی ئەنجامێكی پێویست بەدەست بهێنیت و بتوانێت لانیكەم بگەڕێتەوە قۆناخەكانی پێشوو، 
ئەم وەرزەش ستافی تازەی كارگێڕیی یانەی وەرزشی زێرەڤانی دەیانەوێ تیپەكە بگەڕێتەوە نێو 
كێبڕكێ لەسەر بەدەستهێنانی خولی نایابی كوردستان، بۆیە لەگەڵ دەست بەركاربوونی 
ســتافی تــازە لــە كارگێڕیــی یانەكــە بڕیــاری گۆڕینــی ســتافی راهێنەرانیــان داو 
ســتافێكی تــازەی راهێنەرانیــان بــۆ تیپــی تۆپی پێــی یانەكە دەستنیشــان كرد، 
دەســتەی تــازەی راهێنــەری تیپــی تۆپــی پێــی پێشــكەوتووانی یانەكــەش لە 
هەریــەك لــە )ســلێمان رەمــەزان( وەكــو راهێنــەری تیــپ )وەحیــد رەشــید و 
حوســێن عەبدوڵا( وەكو یاریدەدەری راهێنەر و )زوهێر عەبدولجەمال( وەكو 
راهێنــەری گۆڵپارێــز و )ماهیر ئیســماعیل( وەكو سەرپەرشــتیاری تیپ 
دەســت بە كار بوون، بۆ وەرزی نوێ خولەكەش ئەم ســتافە تیپەكە بەڕێوە 
دەبەن و یانەكەش بە سەرپەرشــتیی ســلێمان رەمەزان )راهێنەری پێشووی 
یانەكە( دەســتی بە یەكە مەشــقییەكان كردووە لەســەر یاریگای خۆیان لە 
شــاری دهۆك، تاكو ئێســتاش نازاندرێ كە ســتافی راهێنەرانی یانەكە چ 
گۆڕانكارییەك لە پێكهاتەی یانەكە دەكەن، ئایا وەكو ســاڵانی تر پشــت بە 
یاریزانانی دەرەوەی شاری دهۆك دەبەستن، یاخود پلانی ئەمساڵی كارگێڕی 
یانەكــە پشــت بەســتنە بــە یاریزانانــی نێو شــاری دهۆك و دەوروبــەری، یەكێتی 

تۆپی پێی كوردستانیش وادەی دەستپێكی وەرزی نوێی رانەگەیاندووە.

تیپی تۆپی پێی یانەی كەركووك وەرزی رابردوو بە سەرپەرشتیی دارەوان قادری 
راهێنەری لاوی شارەكە توانیی بۆ یەكەمجار یانەی كەركووك بكاتە خاوەنی 
پلەی سێیەمی خولی نایابی یانەكانی كوردستان و تیپێكی لاو بۆ شارەكە 
دروست بكات، بەڵام قەیرانی دارایی لە هەرێمی كوردستان بۆتە كۆسپ 
بۆ سەرجەم وەرزشكاران و یانەكان و ئەوەش ئامادەكارییەكان بۆ خولەكان 
دوادەخات، تیپی تۆپی پێی یانەی كەركووكیش تاكو ئێســتا دیار نییە 
كــە ئاخــۆ چ كاتێك دەســت بە ئامادەكارییەكانیان دەكەن، لەم بارەشــەوە 
دارەوان قادر راهێنەری وەرزی رابردووی یانەی كەركووك بۆ گۆڤاری 
گــوڵان گوتــی: »تاكــو ئێســتا هیچ شــتێك نەكــراوە بۆ ئەوەی دەســت 
بــە ئامادەكارییەكانمــان بكەین بۆ خولی نایابی یانەكانی كوردســتان.« 
لەبارەی چارەنووســی خۆشــی وەكو راهێنەر كە ئایا بەردەوام دەبێت یاخود 
پەیوەنــدی بــە یانەیەكی دیكەوە دەكات، دارەوان گوتی: »تاكوئێســتا هیچ 
بڕیارێكــم نــەداوە كــە ئاخۆ بەردەوام دەبین، یان نا، چونكە تاكو ئێســتا وادەی 
خولەكە دەستنیشان نەكراوە و یانەكەش هیچ ئامادەكارییەكی دەست پێ نەكردووە، 
بۆیــە هــەر كاتێــك یانەكــە بڕیــاری دا ئێمــەش دانیشــتنمان دەبێــت و بڕیــاری خۆمان 

دەدەین.«

زێرەڤانی ستافێكی نوێی راهێنەری دیاری كرد

دارەوان بڕیاری نەداوە

بایەخــی  بوونەتەجێــگای  كوردســتان  شــارەكانی  كــوردی  یاریزانانــی 
یانەكانــی باشــوور و ناوەڕاســتی عێــراق و بــە گرێبەســتی گرانبەهــا 
یاریزانانی كوردستان دەیەنە ریزی یانەكانیان، یاسین كەریم گۆڵپارێزی 
پێشــووی یانەی نەورۆز و یانەی ســلێمانی و ئێســتاش لە خولی نایابی 
یانەكانی عێراقی یاری بۆ یانەی مینای شــاری بەســرا دەكات، بەڵام 
پێشــبینی دەكــرێ لــە دوای تەواوبوونــی خولی عێــراق یانەیەكی دیكە 
هەڵبژێرێــت، لــەم بارەشــەوە یاســین كەریــم بۆ گۆڤاری گــوڵان گوتی: 
»تاكو ئێســتا من پەیوەســتم بەم گرێبەســتەی كە لەگەڵ یانەی مینا 
هەمە لە خولی نایابی یانەكانی عێراقی و ئێستاش لە یانەكە ئاسوودەم، 
چونكــە وەكــو گۆڵپارێــزی ســەرەكی یــاری دەكــەم لــە یانەكــە، بــەر لە 
هاتنیشــم بــۆ ئەو یانەیە چەندین یانــەی تر داوای منیان كردبوو، بەڵام 
بۆ من شــاری بەســرا باشــتر بوو، چونكە یاریزانی دیكەی كوردی لێ 
بوو.« لەبارەی دیاریكردنی چارەنووسی خۆیشی لە دوای كۆتاییهاتنی 
خولی عێراقی، یاسین گوتی: »ئێستا زۆر یانە هەیە كە گرێبەستیان 
بۆم ناردووە، بەڵام پێم خۆشــە لە كۆتایی وەرزو تەواوبوونی گرێبەســتم 
لەگەڵ یانەی مینا، ئەوكاتە ناوی یانەكانیش ئاشكرا دەكەم و ئەوكاتیش 
چارەنووســم دیــاری دەكەم، یــان دەمێنمەوە لەگەڵ یانــەی مینا، یاخود 
دەچمــە یانەیەكــی تر، شــاری بەســراش بــۆ ئێمەی یاریزانانــی كورد تا 
رادەیەك باشە، چونكە توانیومانە وەكو یاریزانی كورد ئاستی شایستەی 
خۆمان پێشكەش بكەین، رێزی زۆریشمان دەگرن، هیواداریشم ئەمساڵ 
بتوانم ئەنجامێكی شایســتە لەگەڵ یانەی مینا بەدەســت بهێنم، ئەوەش 
بســەلمێنین كــەوا یاریزانانــی كورد هیچیــان لە یاریزانانی پیشــەگەری 

دیكە كەمتر نییە.«

چەندین یانە داوای
یاسین كەریم دەكەن

زش
وەر

